
				இப்பக்கம் மெய்ப்பு பார்க்கப்படவில்லை
கட்டுரைப் பயிற்சி 417

சொற்ருெடரை "ஈட்டி எட்டின மட்டும் பாயும், பணம் பாதாளம் மட்டும் செல்லும்’ என்ருே, "பணம் பத்தும் செய்யும்’ என்ருே மொழி பெயர்க்கலாம். As clear as a crystal' என்பதை உள்ளங்கை நெல்லிக்கனி போல” என்று தமிழ் மரபை ஒட்டி மொழி பெயர்க்க வேண்டும். “ All that glitters is not gold " 5T55rp GlæfrþGNGLsor ‘மின்னுவதெல்லாம் பொன்னல்ல என்று மொழிபெயர்ப்பதினும் வெளுத்ததெல்லாம் பாலல்ல என்று தமிழ் மரபுப் Liq Glost of 3Luft'il 135 Sri L1551-#31. ‘Face is the index of the mind’ என்ற ஆங்கிலச் சொற்ருெடரை "அகத்தின் அழகு முகத்தில் தெரியும்’ என்று மொழி பெயர்த்தல் சரியான மொழிபெயர்ப்பு ஆகும். எனவே, மொழிபெயர்ப்பில் மரபுமுறை பிறழக்கூடாது என்பதை உணரவேண்டும். மொழி பெயர்ப்பைப் படித்தால் அஃது இயல்பாகவும் தொடர்பாகவும் கோவையாகவும் இருக்கவேண்டும். மொழி பெயர்க்கப்படும் பகுதி புதிதாகத் தமிழில் ஒருவரால் எழுதப்பட்டதுபோல் அமையவேண்டும் ; படிப்பவருக்கு மூலப்பகுதியின் நினைவே வரக்கூடாது. ஜி. யூ. போப், வ. வெ. சு. ஐயர், கவிமணி, சக்கரவர்த்தி இராசகோபாலாச்சாரியார், விபுலாநந்த அடிகள் போன்ற அறிஞர்களின் மொழி பெயர்ப்புக்கள் மொழி பெயர்ப்புத் துறையில் புகுகின்றவர்களுக்கு வழிகாட்டியாக அமையும். இருமொழிகளின் நுட்பங்களை நன்கறிந்தாலன்றி மொழிபெயர்ப்புச் சிறப்பாக அமையாது.

வகுப்பில் மொழி பெயர்ப்பை நடத்தும்பொழுது ஆசிரியர் சில படிகளை நினேவிலிருத்த வேண்டும். மொழிபெயர்க்க வேண்டிய ஆங்கிலப் பகுதியை ஆசிரியர் ஒரு முறைக்கு மும்முறை முற்றிலும் கருத்துணரும் வரையில் தெளிவாக நிறுத்திப் படிக்கவேண்டும். இடையிடையே அருஞ்சொற். களின் பொருள்களைக் கூறிக்கொண்டே செல்லலாம். இறுதிப் படியில்தான் இதைச் சொல்லவேண்டும். அடுத்து ஒரு சில மாணுக்கர்களைத் தெளிவாக, நிறுத்திப் படிக்கும் படிச் செய்யவேண்டும். பகுதியின் உட்கிடக்கையை மாணுக்கர் அறிந்துள்ளனரா என்பதை ஒரு சில விளுக்க

				 இப்பக்கம் கடைசியாக 10 பெப்பிரவரி 2018, 13:15 மணிக்குத் தொகுக்கப்பட்டது.

